MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 22


L-Erbgħa, 6 ta’ Novembru 2013

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-6:50p.m.

L‑Onor. Jason Azzopardi ippresjeda.


PREŻENTI

L‑Onor. Chris Agius, l-Onor. Luciano Busuttil (sostitut), l-Onor. Justyne Caruana; l-Onor. Kristy Debono u l‑Onor. Beppe Fenech Adami kienu preżenti.

Preżenti wkoll kien hemm is-Sur Anthony Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 20 li saret l-Erbgħa, 30 ta’ Ottubru, 2013 ġew konfermati.
 

PERMESS LILL‑MEDIA

Il‑membri tal-media li kienu preżenti ingħataw permess, kif kien diġà ġie maqbul f’laqgħa preċedenti, sabiex jieħdu filmati u ritratti tal-ewwel ftit minuti ta’ kull xhud.  




RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

Is-Sur Godfrey Scicluna ġie msejjaħ fil-Kamra sabiex jagħti x-xiehda tiegħu u ġie mogħti l-ġurament. 

Fit-7:54p.m. ġie msejjaħ fil-Kamra Dott. Godwin Debono sabiex jagħti x-xiehda tiegħu u ġie mogħti l-ġurament. 

Wara li ż-żewġ xhieda spiċċaw jagħtu t-testimonjanza tagħhom, is-Sur Keith Mercieca, Head, Special Audit and Investigations fl-Uffiċċju Nazzjonali tal-Verifika għamel preżentazzjoni b’risposta għall-informazzjoni li kien talab l-Onor. Owen Bonnici fil-Laqgħa Numru 10 tas-16 ta’ Settembru 2013 u ppreżenta dawn id-dokumenti:

Dok. 50 – Lista li turi diversi dettalji dwar l-offerti li daħlu għat-tenders li ħarġet il-Korporazzjoni Enemalta bejn l-2008 u l-2011; u

Dok. 51 – Kopja tal-invitations to tenders li ħarġet il-Korporazzjoni Enemalta bejn l-2008 u l-2011 għax-xiri ta’ fuel.

Il-Kumitat qabel li ‘l quddiem jerġa’ jibgħat għall-uffiċjali li dak iż-żmien kienu responsabbli mill-Enemalta sabiex jagħtu spjegazzjoni u jirrispondu dwar dak li kien hemm fuq id-dokumenti ppreżentati.
 
Fid-8:27p.m. iċ-Chairman aġġorna l‑Kumitat għal nhar l-Erbgħa, 13 ta’ Novembru 2013 fis-6:30p.m. bl-istess aġenda meta għandu jixhed is-Sur Louis Giordimaina.

